
Coggle-ის გაიდი 

 

ნაწილი I 

Coggle-ში რეგისტრაცია Google ანგარიშით 

 

 

შედი ვებგვერდზე https://coggle.it/, მოძებნე ღილაკი                                       და დააწკაპუნე. 

 

 

 

პლატფორმა გადაგიყვანს სარეგისტრაციო გვერდზე. 

 

https://coggle.it/

დააწკაპუნე ღილაკს                                             და შეიყვანე შენი Google ანგარიში (ილიაუნის 

იმეილი და პაროლი). 

 

ამით დაასრულებ რეგისტრაციის პროცესს და სისტემაში გამოგიჩნდება შენი ანგარიშის საწყისი 

გვერდი. 

 

 

 

აზრობრივი რუკის შესაქმნელად დააწკაპუნე ღილაკს                             . 

ნაწილი II 

შექმენი აზრობრივი რუკები Coggle-ით 

 

აზრობრივი რუკები წარმოადგენენ ერთგვარ იერარქიულ დიაგრამებს, რომლებიც არსებულ 

ინფორმაციას აწესრიგებენ და სტრუქტურულად ალაგებენ. აზრობრივი რუკის შექმნა იწყება 

ცენტრალური თემის გამოკვეთით და გრძელდება განშტოებებით, რომელთა დახმარებით, 

ცენტრალური თემა უკავშირდება რელევანტურ იდეებსა და დეტალებს/საკითხებს. ზოგჯერ, 

აზრობრივი რუკები მოიცავენ ერთგვარ ¹ჯვარედინ ბმულებსაც, რომლებიც სხვადასხვა 

განშტოებებს შორის ჩნდებიან, რათა აჩვენონ დიაგრამის ცალკეულ ნაწილებს შორის კავშირი. 

ყველაფერი, რაც შენ სრულყოფილი აზრობრივი რუკის შესაქმნელად გჭირდება, დაგხვდება Coggle-

ში, უფასოდ, შეზღუდვების გარეშე! 

 

¹შექმენი დიაგრამაზე ჯვარედინი ბმული 

თუ დიაგრამის სხვადასხვა ნაწილის შემაკავშირებელი ბმულის შექმნა გსურს, ამისათვის: 

1. გახსენი კონტექსტური მენიუ (დააწკაპუნე მარჯვენა ღილაკით). 

2. გეჭიროს shift-ზე, შედეგად კი, დიაგრამის განშტოება შეიცვლება ჯვარედინი ბმულის იკონით. 

3. ჩაჭიდე ჯვარედინი ბმულის იკონს და გადაიტანე ის (ქვემოთ იხილე შესაბამისი თვალსაჩინოება). 

4. შედეგად ბმული დაკავშირდება შენთვის სასურველ ელემენტთან. 

 

 

 

 

 

ჯვარედინ ბმულზე ტექსტის დასამატებლად დააწკაპუნე (...) იკონზე, რომელიც გამოგიჩნდება ჯვარედინ 

ბმულზე გადასვლისას. მასში შეძლებ სასურველი ტექსტის ჩაწერას. 

Coggle-ში აზრობრივი რუკის შესაქმნელად: 

1. Coggle-ის ყოველი დიაგრამა იწყება ერთი ცენტრალური ელემენტით, რომელიც წარმოადგენს 

დოკუმენტის სათაურსა და, ასევე, აზრობრივი რუკის ცენტრს. 

2. აზრობრივ რუკაში შესასვლელად, დააწკაპუნე ცენტრალურ ელემენტზე (რუკის სათაურზე), 

ცვლილებები კი ავტომატურად შეინახება. 

3. ახალი განშტოების დასამატებლად, დააწკაპუნე ცენტრალური ელემენტის ღილაკზე (+), 

შემდეგ კი შეიყვანე ტექსტი თითოეული განშტოებისთვის. რუკას შეგიძლია დაამატო იმდენი 

განშტოება, რამდენიც გსურს. 

 

 

 

4. დააწკაპუნე ნებისმიერ პირველი დონის განშტოებაზე არსებულ ღილაკზე (+), რათა დაამატო 

შემდგომი განშტოებები, შესაბამისი დეტალებით. 

 

 

 

5. ელემენტების გადასაადგილებლად, ნებისმიერ განშტოებაში ჩასმულ ტექსტსა თუ ელემენტზე 

დააწკაპუნე და ისე გადაიტანე. 

 

 

რჩევები სრულყოფილი აზრობრივი რუკების შესაქმნელად: 

• შეეცადე, რუკის თითოეულ ფანჯარაში მოათავსო მცირე მოცულობის ტექსტი, რაც 

სასურველია არ აღემატებოდეს  ერთ ან ორ სტრიქონს. სამაგიეროდ, იმავე ფანჯარაში 

შეძლებ ახალი ელემენტების/დეტალების დამატებას (თუმცა, საჭიროების შემთხვევაში, 

შეგიძლია ფანჯარას დაამატო ტექსტის ახალი სტრიქონი კომბინაციით - [ctrl] + [enter]). 



5 
 

• დაამატე ე.წ. ²იკონები (icons) ან ატვირთე ³სურათები შენი კომპიუტერიდან, რათა მეტად 

გამოკვეთო მნიშვნელოვანი იდეები/აზრები. 

• კავშირში მყოფი ელემენტები რუკაზე მოათავსე ერთმანეთთან რაც შეიძლება ახლოს. 

• მნიშვნელოვანი ელემენტების ხაზგასასმელად, შეცვალე ⁴ტექსტის ზომა. 

სულ ეს არის! Coggle-ით შეგიძლია შექმნა ნესმიერი ზომის აზრობრივი რუკა, ლიმიტების გარეშე. 

 

 

 

²დაამატე იკონები Coggle-ის დიაგრამაში 

დიაგრამაში ე.წ. emoji-ების დასამატებლად, დააწკაპუნე რედაქტირების ნაწილზე, ან ჩაწერე - (:) და შემდეგ 

შეიტანე შესაბამისი ტექსტი, სასურველი იკონის მოსაძებნად. აკრეფის პროცესში იკონების სია ეტაპობრივად 

გაიფილტრება. გამოიყენე ისრის ღილაკები სასურველი იკონის შესარჩევად, შემდეგ კი დააჭირე Enter-ს 

დიაგრამაში იკონის დასამატებლად. 

თუ შენს კომპიუტერს შესაბამისი მხარდაჭერა აქვს, Emoji-ები შეგიძლია დაამატო emoji-კლავიატურის 
გამოყენებით. 
იკონები შეგიძლია გამოიყენო შენი დიაგრამების გასამრავალფეროვნებლად და მათში მოთავსებული 
მნიშვნელოვანი საკითხების ხაზგასასმელად. Coggle-ში 2000-ზე მეტ emoji-ის ნახავ. 
 
Emoji-ები შეგიძლია ჩასვა დიაგრამის სათაურში, ასევე - კომენტარებსა და ჩატში! 

 
 

 

 

 

 

 

 

³დაამატე სურათები შენს Coggle-ის დიაგრამას 

დიაგრამის რომელიმე ნაწილზე სურათის დასამატებლად, დააწკაპუნე სურათის იკონზე და შეარჩიე 
სასურველი გამოსახულება ასატვირთად: 

სურათის ატვირთვის პროცესში გამოგიჩნდება შესაბამისი ველი (ე.წ. progress bar), ხოლო, როგორც კი 
სურათი აიტვირთება, ფანჯარას დაემატება სურათისთვის საჭირო ფორმატირების ელემენტი. ელემენტის 
დახურვისთანავე, დიაგრამაზე გამოგიჩნდება ატვირთული სურათი: 

 
 

           

 
სურათის ზომის შესაცვლელად, ჩაჭიდე ქვედა მარჯვენა კუთხეს და აამოძრავე ის. 
დიაგრამაში სურათების დამატება ასევე შეგიძლია შენი კომპიუტერის ნებისმიერი საქაღალდიდან. 
ამისათვის, სურათს უნდა ჩაჭიდო და გადაიტანო ის დიაგრამაზე: თუ სურათს ჩასვამ რომელიმე 
განტოებასთან ან ფანჯარასთან ახლოს, ის ავტომატურად მოთავსდება ყველაზე ახლოს მდებარე დიაგრამის 
ფანჯარაში. ხოლო, თუ სურათს დიაგრამაში არსებული განშტოებებისგან და ფანჯრებისგან მოშორებით 
ჩასვამ, მაშინ დიაგრამაში გაჩნდება ახალი ფანჯარა და სურათიც მასში მოთავსდება.  
 

 

 

⁴შეცვალე Coggle-ის დიაგრამაში მოთავსებული ტექსტების შრიფტის ზომა 

Coggle-ის დიაგრამაში შრიფტის ზომის შესაცვლელად ორი გზა არსებობს. დიაგრამაში არსებული ყველა 
ტექსტი ზომაში გაზრდისთვის, უმჯობესია, შენი შეხედულებისამებრ, გააფართოო/გაადიდო მთელი გვერდი. 
 
დიაგრამის კონკრეტულ ფანჯარაში არსებული ტექსტის ზომის შესაცვლელად, გაამოძრავე ელემენტი, 
რომელიც გამოჩნდება ტექსტის რედაქტირების ველის კუთხეში. 
 

 

 

 
• ტექსტის ზომის შესაცვლელად აამოძრავე ტექსტის რედაქტირების ველის კუთხეში არსებული 

ელემენტი ზემოთ ან ქვემოთ 
• ტექსტის ფანჯრის ზომის (სიგანის) კონტროლისთვის, აამოძრავე ტექსტის რედაქტირების ველის 

კუთხეში არსებული ელემენტი მარცხნივ ან მარჯვნივ 

ტექსტის ზომა შეგიძლია შეცვალო კლავიატურის ღილაკების გამოყენებით. ასევე, შესაძლებელია 
ერთდროულად რამდენიმე ტექსტის შრიფტის ზომის შეცვლაც. 
 
კლავიატურის ღილაკების გამოყენებით ტექსტის ზომის შესაცვლელად, პირველ რიგში, უნდა დააწკაპუნო 
სასურველ ფანჯარაზე და მასში არსებული ტექსტის ზომა შეცვალო ქვემოთ მოცემული კომბინაციებით: 
 

 

• [ctrl] + [+] (ან [command] + [+] Mac-ზე) ზრდის ტექსტის ზომას შემდეგ (მომდევნო) სტანდარტულ 

ზომაზე. 

• [ctrl] + [-] ამცირებს ტექსტის ზომას. 

• [ctrl] + [shift] + [+] ზრდის ტექსტის ზომას ზუსტად 1 პიქსელით. 

• [ctrl] + [shift] + [-] ამცირებს ტექსტის ზომას ზუსტად 1 პიქსელით. 

 

 

Coggle-ში შეუძლებელია შრიფტის ფონტის შეცვლა, თუმცა შეგიძლია გაამუქო (bold) ან დახარო (italic) 
სასურველი ტექსტი: 
 

 

• ტექსტის გამუქებისთვის (bold) გამოიყენე   **ორმაგი ვარსკვლავი** 

• ტექსტის დახრისთვის (italic) გამოიყენე   *თითო ვარსკვლავი* 

 

 

 

 

 

 

 

 

________________________ 

გაიდი მომზადებულია აკადემიური წერის ცენტრის მიერ. 

გაიდი წარმოადგენს შემდეგი წყაროს თარგმანს: Coggle. 2018. Create Mind Maps with Coggle. https://coggle.help/article/70-

create-mind-maps-with-coggle (01.10.2021). 

 

 

 

 

 

 

 

ილიას სახელმწიფო უნივერსიტეტი 

თბილისი, 2021 

